
 
 

Publicaziuns dalla vischnaunca, jamna 46 

 

 
Votaziuns cantunalas e votaziun communala dils 27 da november 2022 
 
L’urna principala en casa communala ei aviarta sco suonda: 
 
Dumengia, 27-11-2022  9.00–11.00 
 
La documentaziun da votar duess mintga votant/a haver obteniu. Cass cuntrari san ins s’annunziar 
immediatamein, denton sil pli tard entochen venderdis, ils 25 da november 2022, allas 14.00, tier 
l’administraziun communala (tel. 081 920 36 36) 
 
Levgiament da votar 
Mintga votant/a ha la pusseivladad da dar giu sia vusch a scret. En gliez mument sto el/ella observar il 
suandont: 
1. Emplenir ora ils cedels da votar a maun e metter quels en la cuviarta da votar grischa e serrar giu ella. 
2. Metter la cuviarta da votar grischa ensemen cun il certificat dil dretg da votar suttascret en la cuviarta 
alva, cun la quala Vus haveis obteniu la documentaziun da votaziun. 
3. La cuviarta ch’ei adressada all’administraziun communala saveis Vus tarmetter cun posta (basegna 
negina francatura) ni directamein fierer en la scaffa da brevs dalla casa communala. 
 
Ils cedels da votar ston esser sil pli tard la dumengia, ils 27 da november 2022 allas 11.00 tier 
l’administraziun communala. 
 
Aschinavon ch’ei vegn buca risguardau sura instrucziuns da votar, ein ils cedels da votar 
nunvaleivels. 
 
 
Suprastonza communala

 
Damonda da baghegiar 
 
2022-2096.000 
Datum dalla publicaziun: 18 da november 2022 
Il patrun:  Damian Deflorin-Tuor, Via Pervenda 2, 7180 Disentis/Mustér 
Il representant:  Damian Deflorin-Tuor, Via Pervenda 2, 7180 Disentis/Mustér 
Intenziun:  Cuvierer la terrassa cun ina pergola 
Edifeci nr.   222C 
Parcella:   623 
Adressa:   Via Pervenda 2, 7180 Disentis/Mustér 
Zona:    Zona da habitar 2 (H2) 
Zona da prighel: Negina zona da prighel 
 
Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damonda da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant. 
 
 
Disentis/Mustér, ils 18 da november 2022 
 
Uffeci da baghegiar Disentis/Mustér

Annunzias da baghegiar 
 
All’instanza da baghegiar ei sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau il suandont 
project: 
 
Nr. 2022-2082.000 
Berther Bau und Industrie AG, Via Sogn Placi 2, 7180 Disentis/Mustér; Plaz d’installaziun temporar per las 
lavurs dalla Swissgrid vid la lingia da tensiun aulta 220-kV Sedrun–Tavanasa (etappa miez entochen uost 
2023), parcella 189, Via Foppas 2, 7180 Disentis/Mustér. 
 
Nr. 2022-2095.000 
Berther Bau und Industrie AG, Via Sogn Placi 2, 7180 Disentis/Mustér; tschentar treis edifecis cun in tetg 
suravi pil diever da stuschar neiv, parcella 189, Via Foppas 2, 7180 Disentis/Mustér. Disentis/Mustér, ils 18 
da november 2022 
 
 
Uffeci da baghegiar Disentis/Mustér

 
Cussegl da vischnaunca 
 
Il cussegl da vischnaunca seraduna venderdis, ils 18 da november 2022, allas 20.15 en halla Cons. 
 
Tractandas: 
1. Protocol 17-2021/2024 
2. Preventiv 2023 (messadi 28-2021/2024) 
3. Ura da damondas (conform ad art. 44 dil regulativ da fatschentas) 
 
 
Il president dil cussegl da vischnaunca 

 
Corporaziun d’aua Spina da Vin, Disentis/Mustér 
 
Invitaziun alla radunonza generala extraordinaria dalla Corporaziun d’aua Spina da Vin Mardis, ils 22 
da november 2022, allas 20.00 ella halla Cons, Via Cons 4, 7180 Disentis/Mustér 
 
Tractandas: 
1. Beinvegni 
2. Elecziun da dus dumbravuschs 
3. Preventiv 2023 
4. Projects aquaduct 2023 
a) Sanaziun tschaffadas Crap Fess–Rosas 
b) Dislocaziun stiva d’aua Lag da Tgauns 
c) Aquaduct Funs 
d) Conduct circular Disla ost 
5. Ovra hidraulica Pardomat 
a) Presentaziun dil preproject 
b) Credit da projectaziun 
6. Orientaziuns 
7. Varia 
 
Tuttas commembras e tuts commembers ein cordialmein envidai e beinvegni. 
 
Corporaziun d’aua Spina da Vin 
Per la suprastonza, il president: Aluis Flepp

Invitaziun Seniora-Ca 
 
Sentupada dils seniors/dallas senioras 60+ dall’entira vischnaunca da Mustér tier in gustus gentar en buna 
cumpignia. Gievgia, ils 24 da november 2022, allas 12.00 ell’Aua Viva. Annunziar tochen mardis, ils  
22-11-2022, allas 11.00 a Puntreis sut 081 929 56 56. Gest indicar, sche duvreis transport. Partenza allas 
11.40 naven da Puntreis. Per ulteriuras informaziuns dat Linus Maissen, 079 423 01 37, bugen sclariment. 
 
Tuttas e tuts ein beinvegni, prendei la caschun! 
 
 
Team Seniora-Ca

 
Sentupada d’advent a Segnas 
 
Uonn ha nossa sentupada d’advent a Segnas puspei liug en il clavau sut Casa Nauscha. Dumengia, ils 18 
da december 2022, raquintein allas 16.30 ina pintga historia als affons ed allas 17.00 ha liug in pign aperitiv 
per la populaziun dil vischinadi Segnas e Mompé Tujetsch. Nus selegrein da puspei saver s’entupar e star in 
mument da buna cumpignia. 
 
Salids cordials 
 
Vischinadi Segnas e Mompé Tujetsch cun las organisaturas.

 
Uniun da dunnas Disentis/Mustér 
 
Sentupada cun affons pigns e geniturs 
La gruppa da seruschnar/termagliar dat la caschun als affons pigns ed als geniturs da s’entupar, paterlar e 
termagliar. Tut ils affons entochen treis onns (cun fargliuns e geniturs) ein cordialmein beinvegni allas 
sentupadas meinsilas. Las sentupadas duessen plinavon era far queidas als affons da visitar pli tard la 
gruppa da termagliar Artgin che ha liug el medem local e nua ch’ils affons stattan persuls duas uras cun las 
menadras, e quei inaga la jamna. Pils affons eis ei sco d’entrar ella tiara dalla Cucagna cun massa novs 
termagls, e tut quei da cumpignia. Vegni e mirei, nus selegrein sin Vossa viseta! 
 
Proxima sentupada: mardis, ils 29 da november 2022 
Temps:   15.00–16.30 
Liug:    Casa da scola Segnas, local Artgin, ella 1. alzada 
Prender cun:   marenda e scalfins 
 
Ulteriuras informaziuns e datums anfleis Vus sut www.uddm.ch 
 
 
Cordialmein envida Uniun da dunnas, ressort affons

 
Wollannahme Herbst 2022 
 
Samstag, 26.11.2022, Baubarit Segnas 
8.00–12.00 Uhr, Untere Surselva bis Trun/Vals/Lumnezia 
13.00–16.00 Uhr, Obere Surselva 
 
Berther Marcus, 078 684 74 30  

 

http://www.uddm.ch/

